
Pᴐka la daa zԑ zoore la ti
ba vᴐᴐla la sia, a nԑŋa
daa sagum me la e
nyԑti sԑla la. A 
bibudibela n daa
kiiri. A ma la 
daa de la Maria,
dee daa zԑ lԑm
zi’an ti ba ka
Yesu punpuo
dᴐᴐ la zuo la.



La iŋԑ la ŋwani iŋԑ
ŋwana? La wan iŋԑ
la ŋwani Yesu tara
vom sumᴐ la
bala dee a
ba'asegᴐ
ba’asԑ bala?
La iŋԑ la ŋwani ti
Naawinԑ basԑ ti b
aka a bia punpuo
dᴐᴐ zuo ti a ki bini?
Yesu tue la se’ere bee? 
Naawinԑ koŋe la paŋa bee?



Aai, Naawinԑ ka koŋe paŋa. 
Yesu ka tue sԑla sԑla. Yesu
daa pugum mina ti putᴐpa
la wan ki e.  Yesu n daa de 
bia la, ti budanya’aŋa
yu’urԑ n de Simeon
daa pugum diŋԑ yele
susagenseko n bo
sore kina na.



La daa ta dee
dabesa fii la yesu
ki la, pᴐka n daa
wa’am wa ka’ԑ
kanyuŋo iŋԑ a nama.



“A sagena la ligeri.” 
A podᴐleba n yele
se’em n bala. “A tum la
tuunsunԑ,” Yese n lebese
se’em n bala. “A iŋԑ gura la
mam laarԑ.” Ti ba nᴐa kᴐ’ᴐm ya’a!



ŋwana wa pooren, ti Yudasi, 
Yesu podᴐleba la pia la bayi
la puan ayila, sakԑ koose
Yesu bo Winedeo
kiinduma la to’e
nyᴐgum kuga pisetã.



Yuuduma Azuԑtole kibesi
la puan, ti Yesu la a 
podᴐleba di la taaba ba’asԑ 
tiŋa wa zuo. A daa tᴐgԑ 
Naawinԑ n ani se’em la 
a nᴐbŋere n ani se’em
bᴐ’ᴐra sԑba n wan
nᴐŋԑ e la.  



Yesu nyaa bo ba borebori
la wanԑ ti pui la taaba.  
Bana wa daa de la tԑra ba
Yesu iŋa la a ziim la ti a 
dikԑ to’e yelebe’ero
duusego bᴐ tuma la.



Yesu daa nyaayele a zᴐduma la ti ba wan 
ta koose eŋa dee zoi dee eŋa basԑ. “Ma ka
zoi dee fu basԑ” Pita zagesԑ ya. “Nᴐdᴐᴐ 
san ta kԑla la, la fum zagesԑ mam la butã” 
Yesu lebese Pita.



Yu’uŋᴐ la bala, ti
Yesu kiŋԑ ti a pu’usԑ 
Getesameni gaarԑ la 
puan. Podᴐlesԑba n 
daa doose e daa gã
gisera mԑ. “o, n sᴐ,” 
Yesu da abo bini
pu’usa mԑ, “... basԑ ti
wanԑ wa zuԑ mam 
tole.  Dee dagi la 
mam n boti se’em dee 
fum n boti se’em la.”



Bilam bilam ti nԑrekuuŋᴐ kԑ gaarԑ la 
puan, ti Yuda bᴐna ba nԑŋan. Yesu da 
aka gire la ba, dee Pita daa ŋmaԑ
la ba puan ayila tuberԑ.
Ti Yesu daa iŋԑ bããlam,
dikԑ a nuo kalum budaa
la ti di naԑ. Yesu daa
mi ti a nyᴐkerԑ la
pa’asԑ la Naawinԑ
n boti sԑla puan.



Nԑrekuuŋᴐ daa nyᴐkԑ Yesu windeo kiima
ayila yire. Bilam, ti Yuuduma nԑŋa daana 
yeti se’em ti Yesu ki. 
Pita daa zԑ lԑm la
bila yamesi (kᴐma)
n zi bugum nԑŋa
dee bisera.



Sugum nuurԑ butã ti nԑreba bisԑ pita deeyeti, 
“fum pa’asԑ Yesu podᴐleba la puan me!” 
Butã ti Pita kilum ti
ku dagi asira, wuu
Tesu n daa yeti a wan
kilum se’em la.
Pita daa biŋe
la nuurԑ dee
pᴐi pa’asԑ.



BaLa puan, ti nᴐdᴐᴐ 
daa kaasԑ. La daa wuu
Naawinԑ kua la bᴐ’ᴐra
Pita. Pita daa ta tiira
Yesu daa diŋԑ yele e 
se’em la, Pita daa yeti a 
ku la amiŋa la kuunᴐ.



Yudasi daa baŋԑ ti a iŋԑ sԑla 
n ka ani suŋa. A daa mi ti
Yesu daa ka tum be’em
zi’an zi’an.  



Yudasi daa lebe tari
nyᴐgum kuga pisetã la
ta bo ba ti Winedeo
nԑŋa duma la zagesԑ. 



Ti Yuasi daa dikԑ 
ligeri la lo basԑ dee 
yese ta Yule mi’isi.



Winedeo nԑŋa duma la tari
Yesu wa bo la Pilato, Roman 
duma zuo daana. Ti Pilato 
yeti, “Mam ka nyԑ nԑra wa
be’em.” Dee ti
nԑrekuuŋᴐ
kᴐ’ᴐm tãsera,
“ku ya e! Ku ya e!”



Poore iŋa ti Pilato daa ta sakԑ, 
dee ga’akԑ ti Yesu ki punpuo
dᴐᴐ zuo. Ti sogԑpa la ŋmԑ 
Yesu, tubesԑ nantᴐᴐdum iŋe a 
nԑŋa, dee fiibe e. Ba daa iŋԑ la 
gᴐ’ᴐsi sapibere ti gᴐ’ᴐsi la 
wᴐgԑ ti piregԑ kԑ’ԑsԑ a zuo.
Ba daa nyaa ka Yesu
punpuo dᴐᴐ
la zuo ti aki. 



Yesu daa pugum diŋԑ mina ti a ki la kum
wa taaba dikԑ fãԑ yele be’ero duma sԑba n 
sakԑ bo e la.  Nayigeba bayi ti ba da aka 
lagum Yesu puan. A yila
n daa sakԑ bo Yesu dee
daa kiŋԑ paradiisi. A 
yila me ka nyaŋԑ kiŋԑ.



Wuŋerԑ la pooren la, Yesu
yeti, “la ba’asԑ ya” dee
daa ki. A tuuma daa
ba’asԑ ya. Ti a zᴐ
duma daa dikԑ
e ta laԑ a yᴐᴐ 
ku tᴐka puan.



ti Roman duma 
sogԑpa la daa
vugele yᴐᴐ la 
deegura ku.
Nԑra ta’am
kԑ bini bii yese.



Solene la daa san ba’asԑ 
ni la ŋwana, nԑreba
sunsua n wan pue ni
se’em. Dee Naawinԑ 
daa tum la kiresi. 
Yesu daa wee 
kum bokun! 



Alaserԑ daarԑ bulika yu’uŋᴐ
yu’uŋᴐ, ti Yesu podᴐleba
la basԑba n yu’uŋᴐ, ti
Yesu podᴐleba la
basԑba nyԑ ti yᴐᴐ
kugere la bilege
mԑ. Ba daa bisԑ 
puan la,

Yesu ka
le bᴐna bini.



Pᴐka kayila daa zԑ yᴐᴐ 
la nuurԑ kԑla.  Yesu daa
lilege amiŋa pa’alԑ e! 



Ti a daazoi atᴐtᴐ kiŋԑla 
pupeelum ti a ta yele pa’alԑ 
a podᴐletaaba la. “YESU 
Vᴐ ME! YESU ISEGE A 
KUM LA PUAN ME!” 



La ka yue ti Yesu wa’am a podᴐleba la 
zi’an, dee nyaa pa’alԑ ba a nusi la a

nama yiisa la. La de la asira.
YESU LE MAAN WA VᴐNA Mԑ!

A daa dikԑ pita be’em basԑ bo e la e daa
zagesԑ e la, dee yele a podᴐleba la ti ba

mᴐᴐlԑ a yele ti la paԑ nԑra woo. Bilam ti
daa le lebe saazuo tinsuŋa, zi’an ti a

ze’ele wa’am na la. 



Gudefԑԑli n diŋe nԑŋa

Solense’ere n ze’ele Naawinԑ yelesum
puan, Baabulԑ la

Ze’ele la

Matu 26-28, Luka 22-24, 
Yon 13-21

“Fu nuurɛ tɔgum bo’ori la niisum.”
Yuuma 119:130



Ba’asegᴐ



Baabulԑ sᴐlema wa yele pa’alԑ tu Nyalema
Naawinԑ la Eŋa n maalɛ tu dee bᴐta ti ya

baŋԑ e.

Naawinԑ mi ti tu pugum tum la be’em, sԑla
ti a wi’ira yelebe’ero.  Ti Yesu daa isege a 
kum la puan kule yire, tinsuŋan! Fu san 

sakԑ bo Yesu dee yele e ti a dikԑ fu
be’em basԑ bo fu,  Awan iŋԑ bo fu! A wan 
wa’am wa bᴐna fu puan dee fum la e nyaa

vᴐna wԑ’ԑsa wuusa. 



Fu san sakԑ ti la de la asira,
yele ŋwana bo Naawinԑ: 

N daana Yesu, mam sakԑ ti fum de la 
Naawinԑ, dee lebege nԑra wa’am wa ki mam 
yelebe’ero zuo dee le isege wa’am vom puan. 
N suseri me, wa’am n vom puan dee dikԑ n 
be’em basԑ bo mam ti n ta’am nyԑ vom dee 

ti n beere ta’am wa bᴐna la fum wԑ’ԑsa
wuusa. Suŋԑ mam ti n ita fum boti sԑla dee 

vᴐna bᴐ’ᴐra fu, dԑna fu bia. Amen. 

Kaala baabulԑ dee pu’usera bᴐ’ᴐra Naawinԑ 
daarԑ woo! Yon 3:16

